
274              第六 瞿曇彌品1

           五十一 瞿曇彌2

    一  爾時，世尊住釋氏國迦維羅衛城之尼拘律園。

        時，摩訶波闍波提瞿曇彌來詣世尊之處。至已，禮敬世尊，卻立一面。立於一

    面之摩訶波闍波提瞿曇彌白世尊言：

        「大德!願令女人得如來所說之法、律，從家而出家。」

        「且止!瞿曇彌!女人勿求於如來所說之法、律，從家而出家。」

    二  摩訶波闍提瞿曇彌二度白世尊言：

        「大德!願令女人得如來所說之法、律，從家而出家。」

        「且止!瞿曇彌!女人勿求於如來所說之法、律，從家而出家。」

    三  摩訶波闍波提瞿曇彌三度白世尊言：

        「大德!願令女人得如來所說之法、律，從家而出家。」

        「且止!瞿曇彌!女人勿求於如來所說之法、律，從家而出家。」

        時，摩訶波闍波提瞿曇彌[了知：]「世尊不許女人於如來所說之法、律，從家

    而出家」，悲歎苦惱，落淚啼泣，禮敬世尊，右遶而去。

    四  時，世尊隨意之間，住於迦維羅衛城之後，向毘舍離城遊行而去，次第遊行到

    毘舍離城。於此，世尊住毘舍離城之大林重閣堂。

        時，摩訶波闍波提瞿曇彌除髮、著袈裟衣，與眾多之釋女俱，向毘舍離城遊行，

275 次第遊行至毘舍離城之大林重閣堂。

        時，摩訶波闍波提瞿曇彌，足浮腫、身塗塵，苦惱悲歎，落淚啼泣，立於門戶

    之外。具壽阿難見摩訶波闍波提瞿曇彌之足浮腫、身塗塵，苦惱悲歎，落淚啼泣，

    立於門戶之外。見已，告於摩訶波闍波提瞿曇彌言：

        瞿曇彌!云何汝足浮腫、身塗塵，苦惱悲歎，落淚啼泣，立於門戶之外耶?

        「大德阿難!世尊不許女人於如來所說之法、律，從家而出家。」

        「果爾，瞿曇彌!須臾待於此處，我祈請世尊[允許]女人於如來所說之法、律，

    從家而出家。

    五  時，具壽阿難往詣世尊所在之處，至已，禮敬世尊，坐於一面，坐於一面之具

    壽阿難白世尊言：

        「大德!摩訶波闍波提瞿曇彌，於此處足浮腫、身塗塵，苦惱悲歎，落淚啼泣，

    立於門戶之外。世尊言不許女人於如來所說之法、律，從家而出家，大德!願令允

    許女人於如來所說之法、律，從家而出家。」

        「且止!阿難!勿願女人於如來所說之法、律，從家而出家。」

        [具壽阿難二度白世尊言：

        「大德!願令允許女人於如來所說之法、律，從家而出家。」

        「且止!阿難!勿願女人於如來所說之法、律，從家而出家。」]

        具壽阿難三度白世尊言：

        「大德!願令允許女人於如來所說之法、律，從家而出家。」

        「且止!阿難!勿願女人於如來所說之法、律，從家而出家。」

276 六  時，具壽阿難生思念：「世尊不許女人於如來所說之法、律，從家而出家。我宜

    以其他之方便，祈請世尊允許女人於如來所說之法、律，從家而出家。」

        時，具壽阿難白世尊言：

        「大德!女人若於如來所說之法、律，從家而出家，則可得現證預流果、一來果、

    不還果、阿羅漢果耶?」

        「阿難!女人若於如來所說之法、律，從家而出家，則可得現證預流果、一來果、

    不還果、阿羅漢果。」

        「大德!女人若於如來所說之法、律，從家而出家，可得現證預流果、[一來果、

    不還果、]阿羅漢果，則摩訶波闍波提瞿曇彌施恩於世尊者多，為姨母、養母、乳

    哺母，自生母命終，授乳於世尊。大德!願令允許女人於如來所說之法、律，從家

    而出家。」

    七  「阿難!若摩訶波闍波提瞿曇彌受八重法，則以此為其具足戒。[謂]：比丘尼受

    具足戒，即使百歲亦應禮敬、迎接、合掌、恭敬本日受具足戒之比丘，尊敬、尊重、

    奉事、讚歎此法而盡形壽不犯。比丘尼不可住於無比丘之住處，尊敬、尊重、奉事、

277 讚歎此法而盡形壽不犯。比丘尼於每半月應赴比丘眾，問布薩，請教誡，尊敬、尊

    重、奉事、讚歎此法而盡形壽不犯。比丘尼若住雨安居已，則應於兩眾依見、聞、

    疑之三事而行自恣，尊敬、尊重、奉事、讚歎此法而盡形壽不犯。比丘尼若犯重法，

    則應於兩眾行半月摩那埵，尊敬、尊重、奉事、讚歎此法而盡形壽不犯。式叉摩那

    學滿二年、六法學已，應於兩眾請具足戒，尊敬、尊重，奉事、讚歎此法而盡形壽

    不犯。比丘尼即使有任何之事，亦不可罵置讒謗比丘，尊敬、尊重、奉事、讚歎此

    法而盡形壽不犯。從今以後，比丘尼禁於訓誡比丘，比丘不禁於訓誡比丘尼，尊敬、

    尊重、奉事、讚歎此法而盡形壽不犯。阿難!若摩訶波闍波提瞿曇彌，受如是之八

    重法，則以此為其具足戒。」

    八  時，具壽阿難於世尊之處，受八重法，前往摩訶波闍波提瞿彌之處，至已，告

    於摩訶波闍波提瞿曇彌言：

        「瞿曇彌!汝若受八重法，則以此為汝之具足戒。[謂]：比丘尼受具足戒，即使

    百歲亦應禮敬、迎接、合掌、恭敬本日受具足戒之比丘，尊敬、尊重、奉事、讚歎

    此法而盡形壽不犯。[比丘尼不可住於無比丘之住處，尊敬、尊重、奉事、讚歎此法

    而盡形壽不犯。比丘尼於每半月應赴比丘眾，問布薩，請教誡，尊敬、尊重、奉事、

    讚歎此法而盡形壽不犯。比丘尼若住雨安居已，則應於兩眾依見、聞、疑之三事而

    行自恣，尊敬、尊重、奉事、讚歎此法而盡形壽不犯。比丘尼若犯重法，則應於兩

    眾行半月摩那埵，尊敬、尊重、奉事、讚歎此法而盡形壽不犯。式叉摩那學滿二年、

    六法學已，應於兩眾請具足戒，尊敬、尊重，奉事、讚歎此法而盡形壽不犯。比丘

278 尼即使有任何之事亦不可罵詈讒謗比丘，尊敬、尊重、奉事、讚歎此法而盡形壽不

    犯。]從今以後，比丘尼禁於訓誡比丘，比丘不禁於訓誡比丘尼，尊敬、尊重、奉

    事、讚歎此法而盡形壽不犯。瞿曇彌!汝若受如是之八重法，則以此為汝之具足戒!

        「大德阿難!譬如男女之壯年、年少而好莊飾者，洗沐其頭，得優缽羅華鬘、婆

    師華鬘、阿希物多華鬘，受於兩手，置於頭上。如是，大德!我受如是之八重法，

    盡形壽不犯。」

    九  時，具壽阿難往詣世尊之處，至已，禮敬世尊，卻坐一面。坐於一面之具壽阿

    難白世尊言：

        「大德!摩訶波闍波提瞿曇彌受八重法，盡形壽不犯。」

        「阿難!若女人不於如來所說之法、律，從家而出家，阿難!則梵行久住，正法

    令住一千年;阿難!然而，女人於如來所說之法、律，從家而出家之故，阿難!今

    梵行不久住；阿難!今正法唯住五百年。阿難!譬如家中女多男少之時，盜賊夜盜

    易侵，如是，阿難!若女人得於此法、律，從家而出家，此梵行則不久住。阿難!

279 譬如於成就之稻田，生長名為白黴之疫病時，則彼稻田不久住，如是，阿難!若女

    人得於此法、律，從家而出家，此梵行則不久住。阿難!譬如於成就之甘蔗田，生

    長名為茜黴之疫病時，則彼甘蔗田不久住，如是，阿難!若女人得於此法、律，從

    家而出家，此梵行則不久住。阿難!譬如人於大池預設其堤令水不氾濫，如是，阿

    難!我預為諸比丘尼制八重法令盡形壽不犯。」

    註1 「瞿曇彌品」。使用原註之品名。在底本暹羅本各分別為sa-adhana,sandhana。

      2 漢譯中阿含一一六、瞿曇彌經(大正藏一、六O五a)，律藏原典第二卷二五三頁

           五十二 教誡

    一  爾時，世尊住毘舍離城之大林重閣堂。時，具壽阿難來詣世尊所在之處。至已，

    禮敬世尊，坐於一面。坐於一面之具壽阿難白世尊言：

        「大德!選擇成就幾法之比丘，可為比丘尼教誡師耶?」

        「阿難!選擇成就八法之比丘，可為比丘尼教誡師。以何為八耶?

    二  阿難!此處有比丘，持戒，[防護波羅提木叉律儀之行，所行具足而住，見怖畏

    於微小之罪，]受持而學於學處。多聞而[持所聞、積集所聞，宣說諸法之初善、

    中善、後善，義具、文具、純一圓滿清淨之梵行;以多聞受持諸法，於言通利，以

    意觀察，]以見善通達。廣汎了解兩部之波羅提木叉，就經與相善分別、善通曉、

280 善決定。為言語善美、音聲善美，為優雅、分明、清亮，能演義，成就其語。為比

    丘尼僧伽說法教示，堪能於勸導、讚勵，慶慰。為諸比丘尼所可愛、可意。依此世

    尊而出家，在著袈裟衣之前無犯重法。[法臘]二十歲或過於二十歲。

        阿難!如是選擇成就八法之比丘，可為比丘尼教誡師。」

           五十三 略說1

    一  爾時，世尊住毘舍離城之大林重閣堂。

        時，摩訶波闍波提瞿曇彌來詣世尊之處。至已，禮敬世尊，立於一面。立於一

    面之摩訶波闍波提瞿曇彌白世尊言：

        「大德世尊!願略說法，我從世尊聞法，獨住寂靜、不放逸、熱誠、精勤。」

    二  「瞿曇彌!汝若知此法資於貪欲而不資於離貪，資於結縛而不資於離繫，資於積

    集而不資於損減，資於大欲而不資於少欲，資於不滿足而不資於滿足，資於聚會而

    不資於閑靜，資於懈怠而不資於發勤，資於難養而不資於易養；瞿曇彌!則可知此

    非法，此非律，此非師教。

281 三  瞿曇彌!汝若知此法資於離貪而不資於貪欲，資於離繫而不資於結縛，資於損

    減而不資於積集，資於少欲而不資於大欲，資於滿足而不資於不滿足，資於閑靜而

    不資於聚會，資於發勤而不資於懈怠，資於易養而不資於難養;瞿曇彌!則可知此

    是法，此是律，此是師教。」

    註1 律藏原典第二卷二五八頁。



